Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
Վահե Ավետիսյանը /ծնված` 1990 թվականի նոյեմբերի 10-ին, հասցե` ք. Երևան, Հր. Ներսիսյան փող., տուն 12/1/, ՀՀ կենտրոնական բանկի ֆինանսական դիտարկումների կենտրոնի, ՌԴ ֆինանսական մոնիտորինգի դաշնային ծառայության և ՌԴ ֆինանսական մոնիտորինգի միջազգային ուսումնամեթոդաբանական կենտրոնի միջև կնքված համաձայնագրի համաձայն,  փողերի լվացման և ահաբեկչության դեմ պայքարի ծրագրի շրջանականերում սովորում է Մոսկվայի <<ՄԻՖԻ>> Ազգային հետազոտական միջուկային համալսարանում:

Վ. Ավետիսյանի հայրը դիմել է ՀՀ կրթության և գիտության նախարարություն` ՀՀ կառավարության 2002 թ. օգոստոսի 29-ի N 1394-Ն որոշման համաձայն որդուն պարտադիր զինվորական ծառայության զորակոչից տարկետում տալու խնդրանքով

Հաշվի առնելով այն, որ այս բուհն ընդգրկված չէ ՀՀ կառավարության 2002 թվականի օգոստոսի 29-ի N 1394-Ն որոշմամբ սահմանված վարկանիշային ցանկերում, իսկ ՀՀ կենտրոնական բանկը նախատեսում է յուրաքանչյուր տարի մեկ ուսանող գործուղել <<ՄԻՖԻ>> սովորելու` անկախ նրա սեռից,  ուստի այս կարգով չի կարող կարգավորվել հետագայում նույն ծրագրով <<ՄԻՖԻ>> սովորելու մեկնող արական սեռի ՀՀ մյուս քաղաքացիների տարկետման հարցը:

Ելնելով վերոշարադրյալից` նպատակահարմար եմ գտնում Վահե Ավետիսյանին պարտադիր զինվորական ծառայության զորակոչից տարկետում տրամադրել <<Զինապարտության մասին>> ՀՀ օրենքի      16-րդ հոդվածի 2-րդ մասին համապատասխան, ըստ որի` <<Առանձին դեպքերում կառավարությունը որոշում է քաղաքացիների կատեգորիաները և առանձին քաղաքացիներին, որոնց տարկետում է տրվում պարտադիր զինվորական ծառայության զորակոչից>>: 

Ա. ԱՇՈՏՅԱՆ






